
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикалöн государственнöй велöдан учреждениеясса уджалысьяслы уджысь мынтысьöм йылысь

"Коми Республикалöн государственнöй учреждениеясса уджалысьяслы уджысь мынтысьöм йылысь" Коми Республикаса 2004 во ноябр 12 лунся 58-РЗ №-а Оланпас серти, Коми Республикалöн государственнöй велöдан учреждениеясса юрнуöдысьясöс да специалистъясöс удж бурмöдöм вылö ышöдöм могысь, насянь услугаяссö бурджыка сетöм да специалистъяслысь тöдöмлунъяс кыпöдöм могысь, Коми Республикаса Правительство шуис:

1. Вынсьöдны:

1) Коми Республикалöн государственнöй велöдан учреждениеясса юрнуöдысьяслы да специалистъяслы чина окладъяс (удждон ставкаяс) 1 №-а содтöдын индöм серти;
2) Коми Республикалöн государственнöй велöдан учреждениеясса уджалысьяслы чина окладъяс (удждон ставкаяс) содтан ыдждасö 2 №-а содтöдын индöм серти;
3) Коми Республикалöн государственнöй велöдан учреждениеясса уджалысьяслы компенсируйтан сьöм 3 №-а содтöдын индöм серти;
4) Коми Республикалöн государственнöй велöдан учреждениеясса уджалысьяслы ышöдан сьöм мынтöмъяс 4 №-а содтöдын индöм серти;

5) Коми Республикалöн государственнöй велöдан учреждениеясса юрнуöдысьяслы уджысь мынтысьöм кузя группаö пыртан пöрадок 5 №-а содтöдын индöм серти;

6) Коми Республикалöн государственнöй велöдан учреждениеясса юрнуöдысьяслы да педагогъяслы чина окладъяс (удждон ставкаяс) индан пöрадок 6 №-а содтöдын индöм серти;

7) Коми Республикалöн государственнöй велöдан учреждениеясса педагогъяслы уджысь почасöвöя мынтысян пöрадок да условиеяс 7 №-а содтöдын индöм серти;

8) Коми Республикалöн государственнöй велöдан учреждениеяслы уджысь мынтысян планöвöй фонд лöсьöдан пöрадок 8 №-а содтöдын индöм серти. 
2. 2008 вося январ 1 лунсянь Коми Республикаса государственнöй велöдан учреждениеясын пыртны уджысь мынтысян система, мый вынсьöдöма тайö шуöмлöн 1 пунктöн (водзö – уджысь мынтысян отраслевöй система), мыйöн организационно-методическöя веськöдлыны, уджсö координируйтны да уджсö олöмö пöртöм бöрся видзöдны кутас Коми Республикаса йöзöс велöдан да вылыс тöдöмлун министерство (водзö – Министерстволöн ведомствоувса учреждениеяс), "Олимпиада резервö ныв-зонпосниöс дасьтан торъя республиканскöй спорт школа" челядьлы содтöд тöдöмлун сетан государственнöй велöдан учреждениеысь кындзи.

3. Министерстволöн ведомствоув учреждениеясса уджалысьяслы, "Олимпиада резервö ныв-зонпосниöс дасьтан торъя республиканскöй спорт школа" челядьлы содтöд тöдöмлун сетан государственнöй велöдан учреждение кындзи, кодъяслысь чинъяссö абу гижöма тайö шуöм дорö 1 №-а содтöдын:

1) индыссьöны тариф ставкаяс, окладъяс (чина окладъяс) Коми Республикаын государственнöй учреждениеясса уджалысьяслы уджысь мынтысьöм кузя öтувъя тариф сеткалöн медводдза разрядса тариф ставкаысь, окладысь (чина окладысь) да разрядкостса коэффициентъясысь;
2) содтыссьöны тариф ставкаяс, окладъяс (чина окладъяс), мый индöма тайö пунктлöн 1 подпункт серти, тайö шуöмлöн 1 пунктса 2 подпунктын индöм мында;
3) лöсьöдсьöны компенсируйтан да ышöдан сьöм мынтöмъясыс тайö шуöмлöн 1 пунктса 3 да 4 подпунктъяс серти.
4. Медым кутны бур тöдöмлуна специалистъясöс уджсикасын содтöд тöдöмлун сетан (тöдöмлун кыпöдан) учреждениеясын, индыны уджалысьяслы, кодъяс пырöны индöм учреждениеясын штатнöй чинъясö, кодъяслы квалификационнöй корöмъяс серти колöны учёнöй степеньяс, учёнöй степеньысь быд тöлысся сьöм содтöд:

наукаса докторлы – 1500 шайт; 
наукаса кандидатлы – 900 шайт.
5. Индыны, мый 2008 вося январ 1 лунсянь "Социальнöй юкöнса организацияясö шöр профессиональнöй тöдöмлуна да вылыс профессиональнöй тöдöмлуна велöдчан учреждениеяс помалöм бöрын локтысь специалистъяслы содтöд сьöм урчитан пöрадок да условиеяс йылысь положение вынсьöдöм йылысь" Коми Республикаса Правительстволöн 2004 во апрель 20 лунся 77 №-а шуöмöн оз позь вöдитчыны Министерстволöн ведомствоувса учреждениеясын, "Олимпиада резервö ныв-зонпосниöс дасьтан торъя республиканскöй спорт школа" челядьлы содтöд тöдöмлун сетан государственнöй велöдан учреждениеын кындзи.
6. Индыны, мый:

1) уджалысьяслöн удждон (премияястöг), мый индыссьö уджысь мынтысян отраслевöй система серти, оз вермы лоны ичöтджык уджысь мынтысян отраслевöй система пырттöдз мынтан удждонысь (премияястöг), кор уджалысьыслöн кольö чин серти могъясыс да сійö жö тöдöмлун серти удж нуöдöмыс; 
2) уджалысьяслы удждоныс, мый индöма Министерстволöн ведомствоувса учреждениеясöн, вермас чинтыссьыны сöмын сэк, кор наöн сетан государственнöй услугаясыс чинöны. 
7. Коми Республикаса йöзöс велöдан да вылыс тöдöмлун министерстволы:

2007 вося ноябр 1 лунöдз дасьтыны да вынсьöдны Коми Республикаса государственнöй велöдан учреждениеясса уджалысьяслысь удж нуöдöм донъялан критерийяс, а сідзжö Коми Республикаса государственнöй велöдан учреждениеясса юрнуöдысьясöс материальнöя ышöдöм йылысь положение;
тайö шуöмсö олöмö пöртöм могысь котыртны удж Министерстволöн ведомствоувса учреждениеяскöд.

8. Вöзйыны Коми Республикаса муниципальнöй юкöнъяслöн меставывса асвеськöдлан органъяслы лöсьöдны да примитны нормативнöй правовöй актъяс 2008 вося январ 1 лунсянь велöдан муниципальнöй учреждениеясса уджалысьяслы уджысь мынтысьöм йылысь, мый лоö öткодь тайö шуöмöн индöм уджысь мынтысян отраслевöй системакöд.  

9. 2008 вося январ 1 лунсянь лыддьыны вынтöмöн "Уджсикасын содтöд тöдöмлун сетан (тöдöмлунъяс кыпöдан) учреждениеясын уджалысь наукаса доктор да наукаса кандидат учёнöй степеня специалистъяслы, кодъяслы сьöмыс воö Коми Республикаса республиканскöй бюджет тшöт весьтö, быд тöлысся сьöм содтöд индöм йылысь" Коми Республикаса Правительстволысь 2003 во сентябр 15 лунся 207 №-а шуöм.

10. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы да Коми Республикаса Юралысьöс вежысь И.А. Кутаевалы.

Коми Республикаса Юралысь                                                     В.Торлопов 
Сыктывкар

2007 вося октябр 22 лун 

241 №
ВЫНСЬÖДÖМА
Коми Республикаса Правительстволöн 

2007 во октябр 22 лунся 241 №-а шуöмöн

(1 №-а содтöд)

Коми Республикаса государственнöй велöдан учреждениеясса юрнуöдысьяслöн да специалистъяслöн 
ЧИНА ОКЛАДЪЯС (удждон ставкаяс)

І. Коми Республикаса государственнöй велöдан учреждениеясса юрнуöдысьяслöн чина окладъяс

1. Коми Республикаса государственнöй велöдан учреждениеясса юрнуöдысь уджалысьяслöн чина окладъяс, содтöд тöдöмлун сетан (тöдöмлун кыпöдан) учреждениеясса специалистъяс кындзи, индыссьöны 5 №-а содтöд серти артыштöм юрнуöдысьяслы уджысь мынтысьöм кузя группа серти, мый вынсьöдöма "Коми Республикалöн государственнöй велöдан учреждениеясса уджалысьяслы уджысь мынтысьöм йылысь" Коми Республикаса Правительстволöн 2007 во октябр 22 лунся 241 №-а шуöмöн, эм кö уджсикасын вылыс тшупöда тöдöмлун да юрнуöдан либö велöдан чинын либö учреждениелöн профиль серти уджалан стажыс 5 воысь абу этшаджык квалификация дорö корöмъяс тöд вылын кутöмöн та мында:

1) Коми Республикалöн государственнöй велöдан учреждениеясса юрнуöдысь уджалысьяслы чина окладъяс

	Д/в №
	Чин да квалификация дорö корöмъяс
	Юрнуöдысьяслы уджысь мынтысьöм кузя группа серти чина оклад (шайтöн)

	
	
	І группа
	ІІ группа
	ІІІ группа
	ІV группа

	1
	2
	3
	4
	5
	6

	1.
	Юрнуöдысь (директор, начальник, заведующöй):
вылыс квалификационнöй категорияа

І квалификационнöй категорияа
	4934

4579
	4579

4250
	4250

3947
	3947

3656

	2.
	Велöдан учреждениеса юрнуöдысьöс (директорöс, начальникöс, заведующöйöс) вежысь, велöдан учреждение филиалса директор (начальник, заведующöй), старшöй мастер:

вылыс квалификационнöй категорияа
І квалификационнöй категорияа
	4579

4250
	4250

3947
	3947

3656
	3656

3390

	3.
	Тэчас юкöдувса юрнуöдысь:
вылыс квалификационнöй категорияа

І квалификационнöй категорияа
	4250

3947
	3947

3656
	3656

3390
	3390

3087

	4.
	Юралысь специалистъяс (юралысь бухгалтер, юралысь инженер)
	4579
	4250
	3947
	3656
	;


  2) "Велöдан овмöсöн веськöдлысь" чинын уджалысь йöзлöн чина окладъяс
	"Велöдан овмöсöн веськöдлысь" чинын уджалысь йöзлöн чина окладъяс лöсьöдан критерийяс


	Чина оклад (шайтöн)

	Велöдан овмöсöн веськöдлöмысь, кöні 300-сянь 400 га-öдз гöран-кöдзан му да 50 – 100 условнöй гырысь скöт юрысь унджык  
	3947

	Велöдан овмöсöн веськöдлöмысь, кöні 200-сянь 300 га-öдз гöран-кöдзан му либö 50 условнöй гырысь скöт юр 
	3656

	Велöдан овмöсöн веськöдлöмысь, кöні 100-сянь 200 га-öдз гöран-кöдзан му 
	3390

	Велöдан овмöсöн веськöдлöмысь, кöні 50-сянь 100 га-öдз гöран-кöдзан му 
	3087
	.


2. Специалистъяслы содтöд тöдöмлун сетан (тöдöмлун кыпöдан) государственнöй велöдан учреждениеясса юрнуöдысь уджалысьяслы чина окладъяс индыссьöны вылыс тшупöда тöдöмлунъяс, учёнöй степень да учёнöй ним тöд вылö босьтöмöн юрнуöдысьяслöн уджысь мынтысьöм кузя группа вылö видзöдтöг та мында:

	Д/в №
	Чин да квалификация дорö корöмъяс
	Чина оклад (шайтöн)

	1
	2
	3

	1.
	Юрнуöдысь (ректор):
наукаса академияясö пырöм, стаж дорö корöмъястöг

либö

учёнöй степень да учёнöй ним, уджалан стажыс 5 воысь абу этшаджык

либö

учёнöй степень, уджалан стажыс 7 воысь абу этшаджык

либö 

вылыс тшупöда тöдöмлунъяс, уджалан стажыс 10 воысь абу этшаджык
	5693

	
	учёнöй степень да учёнöй ним, уджалан стажыс 3 воысь абу этшаджык

либö
учёнöй степень, уджалан стажыс 5 воысь абу этшаджык

либö 

вылыс тшупöда тöдöмлунъяс, уджалан стажыс 7 воысь абу этшаджык
	5313

	
	учёнöй степень да учёнöй ним, уджалан стаж дорö корöмъястöг

либö

учёнöй степень, уджалан стажыс 3 воысь абу этшаджык

либö 

вылыс тшупöда тöдöмлунъяс, уджалан стажыс 5 воысь абу этшаджык
	4934

	2. 
	Юрнуöдысьöс вежысь (проректор):
учёнöй степень да наукаса академияясö пырöм, стаж дорö корöмъястöг

либö

учёнöй степень да учёнöй ним, уджалан стажыс 3 воысь абу этшаджык

либö

учёнöй степень, уджалан стажыс 5 воысь абу этшаджык

либö 

вылыс тшупöда тöдöмлунъяс, уджалан стажыс 7 воысь абу этшаджык
	5313

	
	учёнöй степень да учёнöй ним, уджалан стаж 1 воысь абу этшаджык

либö

учёнöй степень, уджалан стажыс 3 воысь абу этшаджык

либö 

вылыс тшупöда тöдöмлунъяс, уджалан стажыс 5 воысь абу этшаджык
	4934

	
	учёнöй степень да учёнöй ним, уджалан стаж дорö корöмъястöг

либö

учёнöй степень, уджалан стажыс 1 воысь абу этшаджык

либö 

вылыс тшупöда тöдöмлунъяс, уджалан стажыс 3 воысь абу этшаджык
	4579

	3. 
	Тэчас юкöдувса юрнуöдысь, коді оз нуöд научнöй да туялан да (либö) велöдан удж:
наукаса докторлöн учёнöй степень, стаж дорö корöмъястöг

либö

наукаса кандидатлöн учёнöй степень да учёнöй ним, уджалан стажыс 3 воысь абу этшаджык

либö 

наукаса кандидатлöн учёнöй степень, уджалан стажыс 5 воысь абу этшаджык

либö 

вузбöрса босьтöм тöдöмлунъяс либö учёнöй ним, уджалан стажыс 7 воысь абу этшаджык

либö 

вылыс тшупöда да содтöд тöдöмлунъяс, уджалан стажыс 10 воысь абу этшаджык 
	4579

	
	профессорлöн учёнöй ним, стаж дорö корöмъястöг

либö

наукаса кандидатлöн учёнöй степень да учёнöй ним, уджалан стажыс 2 воысь абу этшаджык

либö 

наукаса кандидатлöн учёнöй степень, уджалан стажыс 3 воысь абу этшаджык

либö 

вузбöрса босьтöм тöдöмлунъяс либö учёнöй ним, уджалан стажыс 5 воысь абу этшаджык

либö 

вылыс тшупöда да содтöд тöдöмлунъяс, уджалан стажыс 7 воысь абу этшаджык
либö 

вылыс тшупöда тöдöмлунъяс, уджалан стажыс 10 воысь абу этшаджык
	4250

	
	наукаса кандидатлöн учёнöй степень, уджалан стажыс 2 воысь абу этшаджык

либö 

вузбöрса босьтöм тöдöмлунъяс либö учёнöй ним, уджалан стажыс 3 воысь абу этшаджык

либö 

вылыс тшупöда да содтöд тöдöмлунъяс, уджалан стажыс 5 воысь абу этшаджык

либö 

вылыс тшупöда тöдöмлунъяс, уджалан стажыс 7 воысь абу этшаджык
	3947

	
	наукаса кандидатлöн учёнöй степень, стаж дорö корöмъястöг

либö 

вузбöрса босьтöм тöдöмлунъяс либö учёнöй ним, уджалан стажыс 2 воысь абу этшаджык

либö 

вылыс тшупöда да содтöд тöдöмлунъяс, уджалан стажыс 3 воысь абу этшаджык

либö 

вылыс тшупöда тöдöмлунъяс, уджалан стажыс 5 воысь абу этшаджык
	3656

	4. 
	Медшöр тэчас юкöдувса юрнуöдысь, коді нуöдö научнöй да туялан да (либö) велöдан удж: 
наукаса докторлöн учёнöй степень, уджалан стажыс 3 воысь абу этшаджык

либö

наукаса кандидатлöн учёнöй степень да учёнöй ним, уджалан стажыс 5 воысь абу этшаджык

либö

наукаса кандидатлöн учёнöй степень, уджалан стажыс 7 воысь абу этшаджык

либö

вузбöрса босьтöм тöдöмлунъяс, уджалан стажыс 10 воысь абу этшаджык
	4934



	
	наукаса докторлöн учёнöй степень, стаж дорö корöмъястöг

либö

наукаса кандидатлöн учёнöй степень да учёнöй ним, уджалан стажыс 3 воысь абу этшаджык

либö

наукаса кандидатлöн учёнöй степень, уджалан стажыс 5 воысь абу этшаджык

либö

вузбöрса босьтöм тöдöмлунъяс либö учёнöй ним, уджалан стажыс 7 воысь абу этшаджык
либö

вылыс тшупöда да содтöд тöдöмлунъяс, уджалан стажыс 10 воысь абу этшаджык
	4579

	
	наукаса кандидатлöн учёнöй степень да учёнöй ним, уджалан стажыс 5 воысь абу этшаджык

либö

наукаса кандидатлöн учёнöй степень, уджалан стажыс 3 воысь абу этшаджык

либö

вузбöрса босьтöм тöдöмлунъяс либö учёнöй ним, уджалан стажыс 5 воысь абу этшаджык
либö

вылыс тшупöда да содтöд тöдöмлунъяс, уджалан стажыс 7 воысь абу этшаджык

либö

вылыс тшупöда тöдöмлунъяс, уджалан стажыс 10 воысь абу этшаджык 
	4250

	
	наукаса кандидатлöн учёнöй степень, стаж дорö корöмъястöг

либö

вузбöрса босьтöм тöдöмлунъяс либö учёнöй ним, уджалан стажыс 3 воысь абу этшаджык

либö

вылыс тшупöда да содтöд тöдöмлунъяс, уджалан стажыс 5 воысь абу этшаджык

либö

вылыс тшупöда тöдöмлунъяс, уджалан стажыс 7 воысь абу этшаджык 
	3947


   3. Коми Республикаса государственнöй велöдан учреждениеяслöн юкöнувса, юкöнса, юкöдувса юрнуöдысьясöс вежысьяслы окладыс индыссьö 10-30 прöчент вылö этшаджык лöсялана юрнуöдысь серти.
ІІ. Коми Республикалöн государственнöй велöдан учреждениеясса педагогъяслы, а сідзжö специалистъяслы содтöд тöдöмлун сетан (тöдöмлун кыпöдан) государственнöй велöдан учреждениеясса профессоръяслы да преподавательяслы чина окладъяс (удждон ставкаяс)
Коми Республикаса государственнöй велöдан учреждениеясса педагогъяслы чина окладъяс (удждон ставкаяс) индыссьöны специальносьт серти велöдан, квалификация да уджалан стаж дорö корöмъяс серти та мында:
	Д/в №
	Чин да квалификация дорö корöмъяс
	Чина оклад (удждон ставка), шайтöн

	
	
	Вылыс катего-рия
	І катего-рия
	ІІ катего-рия
	Катего-риятöг

	1
	2
	3
	4
	5
	6

	1.
	Учитель:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс велöдан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж 
уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж 
уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10-сянь 20 воöдз велöдан стаж либö вылыс тшупöда дефектологическöй тöдöмлунъяс да профиль кузя 5 воысь унджык уджалан стаж (торъя (коррекционнöй) велöдан учреждениеса учительлы)
уджсикасын вылыс тшупöда тöдöмлунъяс да 20 воысь унджык велöдан стаж либö вылыс тшупöда дефектологическöй тöдöмлунъяс да профиль кузя 10 воысь унджык уджалан стаж (торъя (коррекционнöй) велöдан учреждениеса учительлы)
	4250
	3947
	3656
	2328

2555

2808

3087

3390

3656

	2.
	Преподаватель:

уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10-сянь 20 воöдз велöдан стаж либö вылыс тшупöда музыкальнöй тöдöмлунъяс да 5 воысь унджык велöдан стаж (музыкальнöй дисциплинаяс велöдысьяслы)

уджсикасын вылыс тшупöда тöдöмлунъяс да 20 воысь унджык велöдан стаж либö вылыс тшупöда музыкальнöй тöдöмлунъяс да 10 воысь унджык велöдан стаж (музыкальнöй дисциплинаяс велöдысьяслы)
	4250
	3947
	3656
	2328

2555

2808

3087

3390

3656

	3.
	Учитель-дефектолог, учитель-логопед, логопед:
вылыс тшупöда дефектологическöй тöдöмлунъяс уджалан стаж дорö корöмъястöг

вылыс тшупöда дефектологическöй тöдöмлунъяс да 2-сянь 5 воöдз велöдан стаж

вылыс тшупöда дефектологическöй тöдöмлунъяс да 5-сянь 10 воöдз велöдан стаж

вылыс тшупöда дефектологическöй тöдöмлунъяс да 10-сянь 20 воöдз велöдан стаж

вылыс тшупöда дефектологическöй тöдöмлунъяс да 20 воысь унджык велöдан стаж либö уджсикасын вылыс тшупöда тöдöмлунъяс да психолого-медико-педагогическöй консультацияын 3 воысь абу этшаджык уджалан стаж (татшöм учреждениеясын уджалысьяслы)
уджсикасын вылыс тшупöда тöдöмлунъяс да психолого-медико-педагогическöй консультацияын 5 воысь абу этшаджык уджалан стаж (татшöм учреждениеясын уджалысьяслы)

уджсикасын вылыс тшупöда тöдöмлунъяс да психолого-медико-педагогическöй консультацияын 10 воысь абу этшаджык уджалан стаж (татшöм учреждениеясын уджалысьяслы)
	4250
	3947
	3656
	2555

2808

3087

3390

3656

3947

4250

	4.
	Преподаватель-организатор (йöзлысь олöм видзанног, призывводзса дасьтысьöм):
уджсикасын шöр тшупöда тöдöмлунъяс да войтырöс дорйöм кузя торъя тöдöмлунъяс либö шöр тшупöда военнöй тöдöмлунъяс уджалан стаж дорö корöмъястöг
уджсикасын вылыс тшупöда тöдöмлунъяс да войтырöс дорйöм кузя торъя тöдöмлунъяс либö шöр тшупöда военнöй тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да войтырöс дорйöм кузя торъя тöдöмлунъяс либö вылыс тшупöда военнöй тöдöмлунъяс да специальносьт кузя 2-сянь 5 воöдз уджалан стаж (служба), либö шöр тшупöда военнöй тöдöмлунъяс да специальносьт кузя 5 воысь унджык уджалан стаж (служба)

уджсикасын вылыс тшупöда тöдöмлунъяс да войтырöс дорйöм кузя торъя тöдöмлунъяс либö вылыс тшупöда военнöй тöдöмлунъяс да специальносьт кузя 5 воысь унджык уджалан стаж (служба
	4250
	3947
	3656
	2555

2808

3087

3390

	5. 
	Физическöй воспитание кузя юрнуöдысь:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5 воысь унджык велöдан стаж

уджсикасын вылыс тшупöда тöдöмлунъяс да 5 воысь унджык велöдан стаж
	4250
	3947
	3656
	2555

2808

3087

3390

	6. 
	Уджö велöдысь мастер:
уджсикасын шöр тшупöда тöдöмлунъяс уджалан стаж дорö корöмъястöг
уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5 воысь унджык велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	4250
	3947
	3656
	2555

2808

3087

3390

3656

	7.
	Старшöй методист, методист, старшöй инструктор-методист, инструктор-методист:
уджсикасын вылыс тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 5-сянь 8 воöдз велöдан стаж

уджсикасын вылыс тшупöда тöдöмлунъяс да 8-сянь 12 воöдз велöдан стаж либö уджсикасын вылыс тшупöда тöдöмлунъяс да методист, инструктор-методист чинын 1 воысь абу этшаджык уджалан стаж (старшöй методистъяслы да старшöй инструктор-методистъяслы)

уджсикасын вылыс тшупöда тöдöмлунъяс да 12 воысь унджык велöдан стаж либö уджсикасын вылыс тшупöда тöдöмлунъяс да методист, старшöй инструктор-методист чинын 3 воысь абу этшаджык уджалан стаж (старшöй методистъяслы да старшöй инструктор-методистъяслы)

уджсикасын вылыс тшупöда тöдöмлунъяс да 5 воысь абу этшаджык велöдан стаж (методическöй, учебно-методическöй кабинентса (шöринса), специалистъяслы уджсикасын содтöд тöдöмлун сетан (тöдöмлун кыпöдан) учреждениеясса методистъяслы)

уджсикасын вылыс тшупöда тöдöмлунъяс да методист чинын 3 воысь абу этшаджык уджалан стаж (методическöй, учебно-методическöй кабинентса (шöринса), специалистъяслы уджсикасын содтöд тöдöмлун сетан (тöдöмлун кыпöдан) учреждениеясса методистъяслы)

уджсикасын вылыс тшупöда тöдöмлунъяс да методист чинын 6 воысь абу этшаджык уджалан стаж (методическöй, учебно-методическöй кабинентса (шöринса), специалистъяслы уджсикасын содтöд тöдöмлун сетан (тöдöмлун кыпöдан) учреждениеясса методистъяслы)
	4250
	3947
	3656
	2555

2808

3087

3390

3656

3947

4250

	8. 
	Концертмейстер:
шöр тшупöда музыкальнöй тöдöмлунъяс уджалан стаж дорö корöмъястöг

вылыс тшупöда музыкальнöй тöдöмлунъяс уджалан стаж дорö корöмъястöг либö шöр тшупöда музыкальнöй тöдöмлунъяс да 2-сянь 5 воöдз велöдан стаж

вылыс тшупöда музыкальнöй тöдöмлунъяс да 2-сянь 5 воöдз велöдан стаж либö шöр тшупöда музыкальнöй тöдöмлунъяс да 5-сянь 10 воöдз велöдан стаж

вылыс тшупöда музыкальнöй тöдöмлунъяс да 5-сянь 10 воöдз велöдан стаж либö шöр тшупöда музыкальнöй тöдöмлунъяс да 10 воысь унджык велöдан стаж
вылыс тшупöда музыкальнöй тöдöмлунъяс да 10-сянь 20 воöдз велöдан стаж

вылыс тшупöда музыкальнöй тöдöмлунъяс да 20 воысь унджык велöдан стаж
	4250
	3947
	3656
	2328

2555

2808

3087

3390

3656

	9. 
	Музыкаö велöдысь:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	3947
	3656
	3390
	2328

2555

2808

3087

3390

	10.
	Старшöй воспитатель, воспитатель:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж, либö уджсикасын вылыс тшупöда тöдöмлунъяс да 1 воысь абу этшаджык велöдан стаж (старшöй воспитательлы)
уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж, либö уджсикасын вылыс тшупöда тöдöмлунъяс да 2-сянь 5 воöдз велöдан стаж (старшöй воспитательлы) 
уджсикасын вылыс тшупöда тöдöмлунъяс да 10-сянь 20 воöдз велöдан стаж либö уджсикасын вылыс тшупöда тöдöмлунъяс да 5-сянь 10 воöдз велöдан стаж (старшöй воспитаттельлы)
уджсикасын вылыс тшупöда тöдöмлунъяс да 20 воысь унджык велöдан стаж, либö уджсикасын вылыс тшупöда тöдöмлунъяс да 10 воысь унджык велöдан стаж (старшöй воспитательлы)
	4250
	3947
	3656
	2328

2555

2808

3087

3390

3656

	11. 
	Классöн веськöдлысь, социальнöй педагог:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж
уджсикасын вылыс тшупöда тöдöмлунъяс да 10-сянь 20 воöдз велöдан стаж

уджсикасын вылыс тшупöда тöдöмлунъяс да 20 воысь унджык велöдан стаж
	4250
	3947
	3656
	2328

2555

2808

3087

3390

3656

	12.
	Педагог-психолог:
шöр тшупöда психологическöй либö шöр тшупöда педагогическöй тöдöмлунъяс "Психология" содтöд специальносьтöн уджалан стаж дорö корöмъястöг

 вылыс тшупöда психологическöй да вылыс тшупöда педагогическöй тöдöмлунъяс "Психология" содтöд специальносьтöн уджалан стаж дорö корöмъястöг либö шöр тшупöда психологическöй либö шöр тшупöда педагогическöй тöдöмлунъяс "Психология" содтöд специальносьтöн да 2-сянь 4 воöдз велöдан стаж (специальносьт кузя уджъяс)

вылыс тшупöда психологическöй либö вылыс тшупöда педагогическöй тöдöмлунъяс "Психология" содтöд специальносьтöн да 2-сянь 4 воöдз велöдан стаж (специальносьт кузя уджъяс) либö шöр тшупöда психологическöй либö шöр тшупöда педагогическöй тöдöмлунъяс "Психология" содтöд специальносьтöн да 4-сянь 6 воöдз велöдан стаж (специальносьт кузя уджъяс)
вылыс тшупöда психологическöй либö вылыс тшупöда педагогическöй тöдöмлунъяс "Психология" содтöд специальносьтöн да 4-сянь 6 воöдз велöдан стаж (специальносьт кузя уджъяс) либö шöр тшупöда психологическöй либö шöр тшупöда педагогическöй тöдöмлунъяс "Психология" содтöд специальносьтöн да 6 воысь унджык велöдан стаж (специальносьт кузя уджъяс)
вылыс тшупöда психологическöй либö вылыс тшупöда педагогическöй тöдöмлунъяс "Психология" содтöд специальносьтöн да 6-сянь 10 воöдз велöдан стаж (специальносьт кузя уджъяс)

вылыс тшупöда психологическöй либö вылыс тшупöда педагогическöй тöдöмлунъяс "Психология" содтöд специальносьтöн да 10 воысь унджык велöдан стаж (специальносьт кузя уджъяс)
	4250
	3947
	3656
	2328

2555

2808

3087

3390

3656



	13.
	Педагог-организатор, содтöд тöдöмлун сетысь педагог:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	4250
	3947
	3656
	2328

2555

2808

3087

3390



	14.
	Старшöй тренер-преподаватель, тренер-преподаватель:
уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж, либö уджсикасын вылыс тшупöда тöдöмлунъяс да тренер-преподаватель чинын 1 воысь абу этшаджык уджалан стаж (старшöй тренер-преподавательлы)

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж, либö уджсикасын вылыс тшупöда тöдöмлунъяс да 2-сянь 5 воöдз велöдан стаж (старшöй тренер-преподавательлы)

уджсикасын вылыс тшупöда тöдöмлунъяс да 10-сянь 20 воöдз велöдан стаж либö уджсикасын вылыс тшупöда тöдöмлунъяс да 5-сянь 10 воöдз велöдан стаж (старшöй тренер-преподавательлы)
уджсикасын вылыс тшупöда тöдöмлунъяс да 20 воысь унджык велöдан стаж либö уджсикасын вылыс тшупöда тöдöмлунъяс да 10 воысь унджык велöдан стаж (старшöй тренер-преподавательлы)
	4250
	3947
	3656
	2328

2555

2808

3087

3390

3656

	15.
	Старшöй вожатöй:
уджсикасын шöр тшупöда тöдöмлунъяс либö шöр (тыр) тшупöда  да торъя тöдöмлунъяс уджалан стаж дорö корöмъястöг
уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	3947
	3656
	3390
	2328

2555

2808

3087

3390

	16.
	Удж кузя инструктор:

уджсикасын шöр тшупöда тöдöмлунъяс уджалан стаж дорö корöмъястöг либö шöр (тыр) тшупöда, торъя тöдöмлунъяс да профиль кузя 3 воысь абу этшаджык уджалан стаж

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	3947
	3656
	3390
	2328

2555

2808

3087

3390

	17.
	Мортöс ёнмöдöм кузя инструктор:

уджсикасын шöр тшупöда тöдöмлунъяс уджалан стаж дорö корöмъястöг

уджсикасын вылыс тшупöда тöдöмлунъяс уджалан стаж дорö корöмъястöг либö уджсикасын шöр тшупöда тöдöмлунъяс да 2-сянь 5 воöдз велöдан стаж

уджсикасын вылыс тшупöда тöдöмлунъяс да 2-сянь 5 воöдз велöдан стаж либö уджсикасын шöр тшупöда тöдöмлунъяс да 5-сянь 10 воöдз велöдан стаж

уджсикасын вылыс тшупöда тöдöмлунъяс да 5-сянь 10 воöдз велöдан стаж либö уджсикасын шöр тшупöда тöдöмлунъяс да 10 воысь унджык велöдан стаж

уджсикасын вылыс тшупöда тöдöмлунъяс да 10 воысь унджык велöдан стаж
	3947
	3656
	3390
	2328

2555

2808

3087

3390




2. Специалистъяслы содтöд тöдöмлун сетан (тöдöмлун кыпöдан) учреждениеясса профессоръяслы да преподавательяслы чина окладъяс (удждон ставкаяс) индыссьöны вылыс тшупöда тöдöмлун, учёнöй степень да учёнöй ним тöд вылö босьтöмöн та мында:
	Д/в №
	Чин да квалификация дорö корöмъяс
	Чина оклад (удждон ставка), шайтöн

	1
	2
	3

	1.
	Профессор:

наукаса докторлöн учёнöй степень да профессорлöн учёнöй ним

профессорлöн либö доцентлöн (старшöй научнöй сотрудниклöн) учёнöй ним либö наукаса докторлöн учёнöй степень
	5313

4934

	2.
	Доцент:
наукаса кандидатлöн учёнöй степень да доцентлöн (старшöй научнöй сотрудниклöн) учёнöй ним

 наукаса кандидатлöн учёнöй степень либö доцентлöн (старшöй научнöй сотрудниклöн) учёнöй ним
	4579

4250

	3.
	Старшöй преподаватель:
наукаса кандидатлöн учёнöй степень

вылыс тшупöда тöдöмлунъяс да 3 воысь абу этшаджык научно-педагогическöй стаж
	4250

3947

	4.
	Ассистент, преподаватель:
наукаса кандидатлöн учёнöй степень

уджсикасын вылыс тшупöда тöдöмлунъяс, 3 воысь абу этшаджык научно-педагогическöй стаж 

уджсикасын вылыс тшупöда тöдöмлунъяс, 1-сянь 3 воöдз научно-педагогическöй стаж 

уджсикасын вылыс тшупöда тöдöмлунъяс стаж дорö корöмъястöг
	3656

3390

3087

2808

	5.
	Преподаватель-стажёр

уджсикасын вылыс тшупöда тöдöмлунъяс стаж дорö корöмъястöг
	2555


ВЫНСЬÖДÖМА

Коми Республикаса Правительстволöн 

2007 во октябр 22 лунся 241 №-а шуöмöн

(2 №-а содтöд)

Коми Республикалöн государственнöй велöдан учреждениеясса уджалысьяслы чина окладъяс (удждон ставкаяс) содтан

ЫДЖДА
Коми Республикаса государственнöй велöдан учреждениеясса уджалысьяслы чина окладъяс (удждон ставкаяс) содтöм вылö подув лыддьöг (водзö – Лыддьöг) да содтöм ыджда:

	Д/в №
	Уджалысьяслы чина окладъяс (удждон ставкаяс) содтöм вылö подув лыддьöг
	Содтöм ыджда, чина оклад (удждон ставка) дорö, прöчентъясöн

	1
	2
	3

	1.
	Сиктса олан пунктъясын велöдан учреждениеясын уджалöмысь ("Коми Республикалöн государственнöй учреждениеясса уджалысьяслы уджысь мынтысьöм йылысь" Коми Республикаса 2004 во ноябр 12 лунся 58-РЗ №-а Оланпаслöн 4 статья серти) 
	25

	2.
	Велöдчысьяслы, дзоньвидзалунын дзескöдöм позянлуна (сы лыдын психическöй сöвмöмын кольччысь) быдтасъяслы торъя (коррекционнöй) велöдан учреждениеясын (юкöнъясын, классъясын, группаясын) уджалöмысь*:

юрнуöдысьяслы, педагогъяслы да медицинскöй уджалысьяслы

мукöд уджалысьлы 
	20

15

	3.
	Челядьлы, кодъясöс колö дыр бурдöдны, дзоньвидзалун бурдöдан санаторнöй сяма велöдан учреждениеясын (классъясын, группаясын) уджалöмысь*:
юрнуöдысьяслы, педагогъяслы да медицинскöй уджалысьяслы

мукöд уджалысьлы
	20

15


	4.
	Оластöм челядьлы да томуловлы торъя учебно-воспитательнöй учреждениеясын уджалöмысь*:
медицинскöй уджалысьяслы

юрнуöдысьяслы да педагогъяслы

мукöд уджалысьлы
	30

20

15

	5.
	Общеобразовательнöй учреждениеясса компенсируйтöмöн велöдан классъясын уджалöмысь педагогъяслы 
	15

	6.
	Общеобразовательнöй школа-интернатъясын уджалöмысь
	15

	7.
	Бать-мамтöм челядьлы да бать-мам дöзьöртöг кольöм челядьлы велöдан учреждениеясын уджалöмысь, а сідзжö бать-мамтöм челядьлы да бать-мам дöзьöртöг кольöм челядьлы группаясын, уджсикасö улыс тшупöда да уджсикасö шöр тшупöда велöдан учреждениеясын уджалöмысь*
	20

	8.
	Вöля босьтöмöн мыж вештан учреждениеяс бердын общеобразовательнöй учреждениеясын уджалöмысь:
педагогъяслы

мукöд уджалысьлы
	90

75

	9.
	Лицейясын, гимназияясын, колледжъясын юрнуöдысьяслы, юрнуöдысьясöс вежысьяслы да педагогъяслы
	15

	10.
	Медицина кывкöртöд подув вылын дзоньвидзалунын дзескöдöм позянлуна челядьöс гортын торйöн велöдöмысь педагогъяслы
	20

	11.
	Логопедическöй пунктъясса специалистъяслы
	20

	12.
	Челядьлы больничаясын (клиникаясын) да верстьö йöзлы больничаяслöн челядьлы юкöнъясын дыр кад чöж бурдöдчысь челядьöс торйöн да группаясöн велöдöмысь педагогъяслы 
	20

	13.
	Директоръяслы, директорöс учебно-воспитательнöй удж кузя вежысьяслы, директорöс воспитательнöй удж кузя вежысьяслы, учительяслы (преподавательяслы), кодъяс тöдöны мöд странаса кыв да вöдитчöны сыöн уджын мöд странаса кыв пыдісянь велöдан учреждениеясын
	15

	14.
	Директоръяслы, директорöс учебно-воспитательнöй удж кузя вежысьяслы, директорöс воспитательнöй удж кузя вежысьяслы, учительяслы (преподавательяслы), воспитательяслы, старшöй воспитательяслы, кодъяс тöдöны коми кыв да вöдитчöны сыöн уджын коми кыв кыдзи чужан кыв (кыдзи абу чужан кыв) велöдан учреждениеясын 
	15

	15.
	Сиктын да кар кодь посёлокъясын чужан (абу роч) кывйöн велöдан став сикас общеобразовательнöй учреждениеясса (классъясса, группаясса да учебно-консультативнöй пунктъясса) учительяслы – І – ХІ классъясын роч кыв да V – ХІ классъясын литература кузя занятие часъясысь 
	15

	16.
	Став сикас общеобразовательнöй учреждениеясса, улыс тшупöда уджсикасö велöдан да шöр тшупöда уджсикасö велöдан учреждениеясса (классъясса, группаясса да учебно-консультативнöй пунктъясса) коми кыв да литература велöдысь учительяслы да преподавательяслы роч кывйöн велöдöмöн – І – ІХ классъясын коми кыв да V – ІХ классъясын коми литература кузя занятие часъясысь
	15

	17.
	Улыс тшупöда уджсикасö велöдан да шöр тшупöда уджсикасö велöдан  учреждениеясын, кутшöмъясöс котыртöма художественнöй кипод уджсикасъясö велöдöм вылö, а сідзжö кöні дасьтöны сланцевöй промышленносьтса, сьöд да уна рöма металлургия предприятиеяслы да организацияяслы да горно-капитальнöй уджъяс вылö уджалысьясöс да специалистъясöс, старшöй мастеръяслы да уджö велöдысь мастеръяслы  
	15

	18.
	Юрнуöдысьяслы да педагогъяслы, кодъяслöн эм наукаса докторлöн учёнöй степень, мый лöсялö велöдан учреждениелöн либö педагогическöй уджлöн (преподавайтан дисциплиналöн) профильлы (специалистъяслы уджсикасын содтöд тöдöмлун сетан (тöдöмлун кыпöдан) учреждениеясса уджалысьяс кындзи)  
	20

	19.
	Юрнуöдысьяслы да педагогъяслы, кодъяслöн эм наукаса кандидатлöн учёнöй степень, мый лöсялö велöдан учреждениелöн либö педагогическöй уджлöн (преподавайтан дисциплиналöн) профильлы (специалистъяслы уджсикасын содтöд тöдöмлун сетан (тöдöмлун кыпöдан) учреждениеясса уджалысьяс кындзи)  
	10

	20.
	Велöдан учреждениеясса юрнуöдысьяслы да педагогъяслы, кодъяслöн эмöсь почёт нимъяс: "СССР-са нимйöза велöдысь", "Россия Федерацияса нимйöза велöдысь", "РСФСР школаса нимöдана велöдысь", "РСФСР-са профессионально-техническöй тöдöмлунъяс сетысь нимöдана велöдысь", "Россия Федерацияса нимöдана велöдысь", "Коми ССР школаса нимöдана велöдысь", "Коми АССР школаса нимöдана велöдысь", "Коми Республикаса нимöдана уджалысь" да Россия Федерацияса субъектъяслöн, а сідзжö СССР-ö пырысь союзнöй республикаяслöн мукöд "Нимйöза велöдысь", "Нимöдана велöдысь", "Нимöдана преподаватель" почёт ним
(выль сетöм почёт нимъяс серти чина окладыс содö почёт ним эскöдысь документъяс сетан лунсянь)
	10

	21.
	Велöдан учреждениеясса юрнуöдысьяслы да педагогъяслы, кодъяслöн эм "РСФСР-са профессионально-техническöй тöдöмлунъяс сетысь нимöдана мастер", "Россия Федерацияса уджö велöдысь нимöдана мастер", "Коми ССР-са профессионально-техническöй тöдöмлунъяс сетысь нимöдана мастер", "Коми АССР-са профессионально-техническöй тöдöмлунъяс сетысь нимöдана мастер", "Россия Федерацияса вылыс школалöн нимöдана уджалысь", "Россия Федерацияса наукалöн нимöдана уджалысь", "РСФСР-са культуралöн нимöдана уджалысь", "Россия Федерацияса культуралöн нимöдана уджалысь", "Коми ССР-са культуралöн нимöдана уджалысь", "Коми АССР-са культуралöн нимöдана уджалысь", "СССР-са нимйöза врач", "РСФСР-са нимöдана врач", "Россия Федерацияса нимöдана врач", "Коми ССР-са нимöдана врач", "Коми АССР-са нимöдана врач", "РСФСР-са нимöдана юрист", "Россия Федерацияса нимöдана юрист", "РСФСР-са физическöй культураын нимöдана уджалысь", "Россия Федерацияса физическöй культураын нимöдана уджалысь", "Коми Республикаса нимйöза артист", "Коми Республикаса нимйöза гижысь", "Коми Республикаса нимйöза кывбуралысь", "Коми Республикаса нимйöза серпасалысь" да СССР-лöн, Россия Федерациялöн, СССР-ö пырысь союзнöй республикаяслöн да Россия Федерацияса субъектъяслöн мукöд почёт ним, мый индöма став сикас юкöнса уджалысьяслы, нимыс кодъяслöн заводитчö "нимйöза", "нимöдана" кывъяссянь сэк, кор почёт нимыс лöсялö велöдан учреждениеса профильлы, а велöдан учреждениеясса педагогъясыс – кор почёт нимыс лöсялö велöдан уджлöн либö преподавайтан дисциплиналöн профильлы

(выль сетöм почёт нимъяс серти чина окладыс содö почёт ним эскöдысь документъяс сетан лунсянь)
	10


Содтöд:
* Бать-мамтöм челядьлы да бать-мам дöзьöртöг кольöм челядьлы велöдан учреждениеясын (бать-мамтöм челядьлы да бать-мам дöзьöртöг кольöм челядьлы группаясын), кöні велöдöны (быдтöны) дзоньвидзалунын дзескöдöм позянлунаясöс, психическöя сöвмöмын кольччысьясöс, а сідзжö оластöм челядьлы да томуловлы, кодъяс дзоньвидзалунын дзескöдöм позянлунаöсь либö налы колö дыр бурдöдчыны, торъя учебно-воспитательнöй учреждениеясын чина окладъясыс (удждон ставкаясыс) öттшöтш содöны кык подув серти:

20 прöчент вылö (Лыддьöглöн 7 позиция) да лöсялöмöн 15, 20 прöчент вылö (Лыддьöглöн 2 либö 3 позицияяс);
лöсялöмöн 15, 20, 30 прöчент вылö (Лыддьöглöн 4 позиция) да лöсялöмöн 15, 20 прöчент вылö (Лыддьöглöн 2 либö 3 позицияяс).

2. Уджалысьяслы, кодъяслöн эм почёт ним да учёнöй степень, чина окладыс (удждон ставкаыс) содö сöмын öти подув серти, кыдзи индöма Лыддьöглöн 18 – 21 позицияясын, уджалысьлöн гижöда шыöдчöм подув вылын.
3. Сэк, кор уджалысьлы содтöны чина окладсö (удждон ставкасö) кык да унджык подув серти, то быд содöм ыдждаыс, мый индöма прöчентъясöн, артавсьö чина окладысь (удждон ставкаысь) мукöд подувъяс серти содтöмсö босьттöг.
4. Лыддьöгын индöм подувъяс серти содтöм чина окладъяс (удждон ставкаяс) артмöдöны выль чина окладъяс (удждон ставкаяс).
ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(3 №-а содтöд)

Коми Республикалöн государственнöй велöдан учреждениеясса уджалысьяслы компенсируйтан 

СЬÖМ
1. Компенсируйтан сьöмöн лоöны:

1) Коми Республикалöн государственнöй велöдан учреждениеясса уджалысьяслы (водзö – велöдан учреждениеяс) абу нормальнöй условиеясын вöчöм уджысь сьöм содтöдъяс;

2) сьöм содтöдъяс уджысь, мый оз пыр уджалысьлöн чин серти медшöр могъясö;

3) велöдан учреждениеясса том специалистъяслы сьöм содтöдъяс.

2. Коми Республикалöн государственнöй велöдан учреждениеясса уджалысьяслы абу нормальнöй условиеясын вöчöм уджысь сьöм содтöдъяс индыссьöны чина окладъяс (удждон ставкаяс) дорö Россия Федерацияса удж кодекс серти та мында:

	Д/в №
	Удж
	Сьöм содтöд, чина оклад (удждон ставка) дорö, прöчентъясöн

	1
	2
	3

	1.
	Войся уджысь, войын быд уджалан часысь (22 чассянь 6 час асылöдз кадколастö)
	(часöвöй тариф ставкаысь (чина окладысь) 35-ысь абу этшаджык

	2.
	Сьöкыд да лёк удж условиеяса уджъяс вылын

Вывті сьöкыд, вывті лёк удж условиеяса уджъяс вылын

(Абу бур удж условиеяса удж лыддьöг серти, мый вылö индыссьöны уджалысьяслы, специалистъяслы да служащöйяслы сьöкыд да лёк. вывті сьöкыд да вывті лёк условиеяса уджысь (СССР-са гособразованиелöн 1990 во август 20 лунся 579 №-а Тшöктöм) 
	12-öдз

24-öдз

(татшöм условиеясын збыль уджалан кадколастö уджалан местаяс аттестуйтан кывкöртöдъяс серти)


3. Велöдан учреждениеясса уджалысьяслы сьöм содтöдъяс уджысь, мый оз пыр уджалысьяслöн чин серти медшöр могъясö, индыссьöны чина окладъяс (удждон ставкас) дорö та мында*:
	Д/в №
	Удж
	Сьöм содтöд, чина оклад (удждон ставка) дорö, прöчентъясöн

	1
	2
	3

	1.
	Велöдан учреждениеясса учительяслы, преподавательяслы классöн веськöдлöмысь (группаöн веськöдлöмысь) сэк, кор штатнöй расписаниеын класснöй воспитательлöн чиныс абу**
	25-öдз

	2.
	Велöдан учреждениеясын педагогъяслы внекласснöй уджысь, сы лыдын физическöй воспитайтöм кузя, кöні класс лыдыс:
3-сянь 10 классöдз

11-сянь 19 классöдз

20-сянь 29 классöдз

30 классянь да унджык

(содтöд сьöмыс мынтыссьö сэк, кор штатнöй расписаниеын содтöд тöдöмлун сетысь педагоглöн, физкультура кузя инструкторлöн, физвоспитание кузя веськöдлысьлöн чиныс абу)
	15-öдз

20-öдз

25-öдз

30-öдз

	3.
	1-4 класса учительяслы тетрадьяс прöверитöмысь**
(сьöм содтöдыс индыссьö велöдан часъяслы тшöтшнога)
	15-öдз

	4.
	Учительяслы, преподавательяслы гижöда уджъяс прöверитöмысь**:
роч кывйысь, литератураысь

математикаысь

мöд странаса кывйысь, коми кывйысь, черчениеысь, физикаысь, химияысь

мукöд предметысь

(сьöм содтöдыс индыссьö велöдан часъяслы тшöтшнога)
	25-öдз

20-öдз

15-öдз

10-öдз

	5.
	Учительлы лыдмöдысь техника могмöдöмысь, коді веськöдлö информатика да лыдмöдысь техника кабинетöн, быд уджалысь компьютерысь сэк, кор штатнöй расписаниеын лаборантлöн, техниклöн, инженерлöн (лыдмöдысь техника кузя) чиныс абу
	1

	6.
	Велöдан кабинетъясöн (лабораторияясöн, мастерскöйясöн), учебно-консультативнöй пунктъясöн, школа бердын интернатъясöн веськöдлöмысь:

улыс тшупöда уджсикасö да шöр тшупöда уджсикасö велöдан учреждениеясын

общеобразовательнöй учреждениеясын

(сьöм содтöдыс мынтыссьö сэк, кор штатнöй расписаниеын тэчас юкöдувса юрнуöдысьлöн, уджö велöдысь мастерлöн лöсялана чинъясыс абуöсь; общеобразовательнöй учреждениеясын велöдан мастерскöйясöн веськöдлöмысь сьöм содтöдыс мынтыссьö öти уджалысьлы велöдан мастерскöйяслöн лыд вылö видзöдтöг)
	15-öдз

10-öдз

	7.
	Велöдан учреждениеясса педагогъяслы учебно-опытнöй участокъясöн, теплицаясöн, парник овмöсъясöн, подсобнöй овмöсъясöн, велöдан мастерскöйясöн, картодромъясöн, автодромъясöн, трактодромъясöн веськöдлöмысь
(учебно-опытнöй участокъясöн, теплицаясöн, парник овмöсъясöн да подсобнöй овмöсъясöн веськöдлöмысь сьöм содтöдыс индыссьö видз-му овмöс нуöдан кадколаст кежлö)
	15-öдз

	8.
	Медодическöй, циклöвöй, предметнöй комиссияясöн, методическöй öтувъясöн веськöдлöмысь;велöдан учреждениеясса уджалысьяслы аттестационнöй комиссияясын уджысь
(аттестационнöй комиссияясын уджысь содтöд сьöмыс индыссьö аттестационнöй комиссиялöн уджалан кадколаст кежлö)
	15-öдз

	9.
	Педагогъяслы рытъя, заочнöй юкöнъясöн веськöдлöмысь
(содтöд сьöмыс мынтыссьö сэк, кор штатнöй расписаниеын тэчас юкöдувса юрнуöдысьлöн чиныс, коді веськöдлö юкöнöн, абу)
	25-öдз

	10.
	Педагогъяслы велöдан учреждениеясын уджö велöдöмысь, пöльза ваян öтувъя, вöчны вермана удж да профориентация котыртöмысь, кöні:

6 – 12 класс

13 – 29 класс

30 да унджык класс

(содтöд сьöмыс мынтыссьö сэк, кор штатнöй расписаниеын удж кузя инструкторлöн чиныс абу) 
	20-öдз

25-öдз

30-öдз

	11.
	Делопроизводство нуöдöмысь, учреждениелöн архивса удж нуöдöмысь, войтырöс дорйöм да виччысьтöм лоöмторъяс кузя штабса начальниклысь да/либö войтырöс доръян удж кузя уполномоченнöйлысь могъяс збыльмöдöмысь, терроризмлы паныд тыш нуöдöм кузя уджысь
(содтöд сьöм мынтыссьö сэк, кор штатнöй расписаниеын абуöсь чинъяс: делопроизводительлöн, документоведлöн, архивöн веськöдлысьлöн, архивариуслöн, секретарлöн, тэчас юкöдувса юрнуöдысьлöн, преподаватель-организаторлöн (йöзлысь олöм видзанног, призывводзса дасьтысьöм)
	10-öдз

	12.
	Библиотечнöй фондöн уджысь сылöн лыд серти:
200-сянь 800 экземплярöдз

801-сянь 2000 экземплярöдз

2001-сянь 3500 экземплярöдз

3500-ысь унджык экземплярысь

(содтöд сьöмыс мынтыссьö сэк, кор штатнöй расписаниеын библиотекар чиныс абу)
	5

10

15

20

	13.
	Административнöй да овмöсса уджъяс збыльмöдöмысь
(содтöд сьöм мынтыссьö сэк, кор штатнöй расписаниеын директорöс административнöй да овмöсса уджъяс кузя вежысьлöн, овмöсöн веськöдлысьлöн чинъясыс абуöсь)
	15-öдз

	14.
	Велöдан учреждениеясса специалистъяслы да уджалысьяслы велöдчысьясöс (быдтасъясöс) сёян-юанöн могмöдöмысь
(содтöд сьöмыс мынтыссьö сэк, кор штатнöй расписаниеын кухняса уджалысьяслöн чинъясыс абуöсь)
	15-öдз

	15.
	Уджалысьяслы, кодъяс кывкутöны велöдысьясöс велöдан учреждение да бöр нуöм-вайöмысь
	10-öдз

	16.
	Автотранспортса водительяслы автотранспортсö техническöя могмöдöмысь
(содтöд сьöмыс мынтыссьö сэк, кор учреждениелöн штатын механик чиныс абу)
	50-öдз


Пасйöд:
* Уджалысьяслöн чин лыддьöгыс, содтöд сьöмлöн стöч мындаыс да найöс индан кадколастыс индыссьö велöдан учреждениеясса юрнуöдысьöн бöрйöм органкöд сёрнитчöмöн сы серти, уна-ö уджыс уджалысьяслöн да ыджыд-ö тöдчанлуныс велöдан предметыслöн.

** Велöдан учреждениеясса педагогъяслы, кодъяс сетöны улыс, основнöй да шöр (тыр) велöдчöм кузя уджтасъяслысь тöдöмлунъяс, классöн веськöдлöмысь, тетрадьяс да гижöда уджъяс прöверитöмысь индыссьöны тайö таблицаöн артыштöм мында содтöд сьöм классъясын, кöні велöдчысь лыдыс абу этшаджык колана мындаысь, кыдзи индöма велöдан учреждениеяслы лöсялана типöвöй положениеясöн велöдан учреждениеяслы, либö общеобразовательнöй учреждениеясын, рытъя (сменаöн) общеобразовательнöй учреждениеясын, общеобразовательнöй школа-интернатъясын, бать-мамтöм челядьлы да бать-мам дöзьöртöг кольöм челядьлы велöдан учреждениеясын да школаöдз велöдан челядьлы да ичöт класса челядьлы сиктса велöдан учреждениеясын 14 морта да унджык морта классын. Этшаджык лыда классъясын содтöд сьöмыс чинö классын велöдчысьяслöн лыдыскöд тшöтшногöн.

4. Том специалистъяслы, кодъяс локтісны Коми Республикаса государственнöй велöдан учреждениеö уджавны государственнöй аккредитацияа вылыс тшупöда уджсикасö велöдан да шöр тшупöда уджсикасö велöдан учреждение помалан вонас либö найöс помалöм бöрын медводдза куим вонас, индыссьöны чина окладъяс (удждон ставкаяс) дорö татшöм сьöм содтöдъяс:

	Том специалистъяслöн категория
	Сьöм содтöд, чина оклад (удждон ставка) дорö, прöчентъясöн

	1
	2

	Том специалистъяслы:

кодъяслöн эм уджсикасын вылыс тшупöда либö уджсикасын шöр тшупöда тöдöмлунъяс йылысь диплом да кодъяс локтісны уджавны карса да кар кодь посёлокса велöдан учреждениеясö

кодъяслöн эм уджсикасын вылыс тшупöда либö уджсикасын шöр тшупöда отличнöй тöдöмлунъяс йылысь диплом да кодъяс локтісны уджавны карса да кар кодь посёлокса велöдан учреждениеясö

кодъяслöн эм уджсикасын вылыс тшупöда либö уджсикасын шöр тшупöда тöдöмлунъяс йылысь диплом да кодъяс локтісны уджавны сиктса велöдан учреждениеясö

кодъяслöн эм уджсикасын вылыс тшупöда либö уджсикасын шöр тшупöда отличнöй тöдöмлунъяс йылысь диплом да кодъяс локтісны уджавны сиктса велöдан учреждениеясö
	25

30

35

40


Тайö пункт серти сьöм содтöдъяссö индöм вылö том специалистъясöн лоöны 30 арöсöдз Россия Федерацияса граждана, кодъяслöн эм уджсикасын вылыс тшупöда (шöр тшупöда) помалöм велöдчöм, кодъяс медводдзаысь пырисны удж вылö босьтöм специальносьт серти да кырымалісны Коми Республикаса государственнöй велöдан учреждениекöд куим воысь эз этшаджык кадколаст вылö удж йылысь сёрнитчöм.

5. Том специалистъяслы содтöд сьöмыс индыссьö велöдан учреждение помалöм бöрын уджсикас серти уджалігöн медводдза куим во кадколаст вылö удж йылысь сёрнитчöм кырымалан лунсянь, тайö содтöдлöн 6 да 7 пунктъясын индöм случайяс кындзи.
6. Том специалистъяслы, кодъяс эз пырны удж вылö велöдчан заведение помалöм бöрын, сьöм содтöдъясыс индыссьöны велöдан учреждениеясö уджавны пыран лунсянь, та дырйи куим вося кадколастыс кутас лыддьыссьыны велöдчан заведение помалöм лунсянь, тайö юкöдса 7 пунктын индöм случайяс кындзи. 
7. Том специалистъяслы, кодъяс эз пырны удж вылö велöдчан заведение помалöм воö нöбасьöм да кага чужтöм вöсна, во да джынйöдз кагаöс быдтöм вöсна, военнöй служба вылö босьтöм либö альтернативнöй гражданскöй служба вылö мöдöдöм вöсна, мыйтакö кад уджавны вермытöм, босьтöм специальносьт серти удж вылö устроитчыны позьтöмлун вöсна сэк, кор регистрируйтчöмаöсь йöзöс уджöн могмöдан органъясын кыдзи уджтöмалысьяс, содтöд сьöмыс индыссьö куим во вылö индöм вöвлöмторъясыс бöрын велöдан учреждениеясö специалистъясöн уджавны пырöм лунсянь да эскöдысь документъяс сетöмöн.   
8. Том специалистъяслы, кодъяс öттшöтш велöдчöны очнöя (рытъя) велöдчан заведениеын да уджалöны велöдан учреждениеын (кор уджпас небöгын эм лöсялана гижöд) да кодъяс водзö уджалöны велöдан учреждениеясын специалистъясöн, сьöм содтöдъясыс индыссьöны куим во вылö велöдчан учреждение помалан лунсянь. 
ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(4 №-а содтöд)

Коми Республикалöн государственнöй велöдан учреждениеясса уджалысьяслы ышöдан 

СЬÖМ МЫНТÖМЪЯС

1. Ышöдан сьöм мынтöмъяссö веськöдöма уджалысьяслы торъя кадколастö (тöлысьö, кварталö, воö) уджын вермöмъясысь, уджсикас серти праздникъяс, юбилейнöй кадпасъяс кежлö премияяс сетöм вылö, сьöмöн отсöг сетöм вылö, а сідзжö уджын гырысь вермöмъясысь да бура уджалöмысь, уджын личлэдзлытöмлунысь да зільлунысь сьöм содтöдъяс вылö, сы лыдын тайö содтöдса 3 пункт серти.

Премияяс, сьöмöн отсöг, а сідзжö уджын гырысь вермöмъясысь да бура уджалöмысь, уджын личлэдзлытöмлунысь да зільлунысь сьöм содтöдъяс индыссьöны велöдан учреждениеясöн ас кежысь сы мында, мыйта сетöма уджысь мынтысьöм вылö, да индöм ногöн пасйыссьöны локальнöй нормативнöй актын.
2. Коми Республикалöн государственнöй велöдан учреждениеясса юрнуöдысьяслы ышöдан сьöмыс мынтыссьö Коми Республикаса йöзöс велöдан да вылыс тöдöмлун министерствоöн вынсьöдöм положение серти.

3. Коми Республикалöн государственнöй велöдан учреждениеясса юрнуöдысьяслы, юрнуöдысьясöс вежысьяслы, юралысь бухгалтеръяслы индыссьöны уджын гырысь вермöмъясысь да бура уджалöмысь, уджын личлэдзлытöмлунысь да зільлунысь чина оклад дорö татшöм сьöм содтöдъяс:

	Д/в №
	Чин
	Сьöм содтöд, чина оклад дорö прöчентъясöн

	1.
	Юрнуöдысь (директор, начальник, заведующöй)
	200-öдз

	2. 
	Велöдан учреждениеса юрнуöдысьöс (директорöс, начальникöс, заведующöйöс)  вежысь, юралысь бухгалтер 
	180-öдз


Коми Республикалöн государственнöй велöдан учреждениеясса юрнуöдысьяслы уджын гырысь вермöмъясысь да бура уджалöмысь, уджын личлэдзлытöмлунысь да зільлунысь стöч сьöм содтöдъясыс индыссьöны Коми Республикалöн йöзöс велöдан да вылыс тöдöмлун министерствоса юрнуöдысьлöн тшöктöдöн.
  Коми Республикалöн государственнöй велöдан учреждениеясса юрнуöдысьясöс вежысьяслы, юралысь бухгалтеръяслы уджын гырысь вермöмъясысь да бура уджалöмысь, уджын личлэдзлытöмлунысь да зільлунысь стöч сьöм содтöдъясыс индыссьöны учреждениеса юрнуöдысьлöн тшöктöдöн.
Коми Республикалöн государственнöй велöдан учреждениеясса юрнуöдысьяслы, юрнуöдысьясöс вежысьяслы, юралысь бухгалтеръяслы уджын гырысь вермöмъясысь да бура уджалöмысь, уджын личлэдзлытöмлунысь да зільлунысь сьöм содтöдъясыс индыссьöны лöсялана учреждениелöн уджысь мынтысян вынсьöдöм планöвöй фонд мында.

ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(5 №-а содтöд)

Коми Республикаса государственнöй велöдан учреждениеяс юрнуöдысьяслы уджысь мынтысьöм кузя группаясö пыртан 

ПÖРАДОК

1. Юрнуöдысьяслы уджысь мынтысьöм серти Коми Республикаса государственнöй велöдан учреждениеяс пыртсьöны нёль группаö сы серти, кутшöм веськöдлан учреждениеыс: уджалысьяслöн лыд, велöдчысьяслöн (быдтасъяслöн) лыд, учреждениелöн сменаяс серти уджалöм, план (проект) серти вевтыртöм да мукöдторъяс, мый серти сьöктаммö учреждениеöн веськöдлöмыс.
2. Тöдöмлунъяс кыпöдан (содтан) институтъяс, "Республиканскöй психолого-педагогическöй реабилитация да коррекция шöрин" Коми Республикаса государственнöй учреждение, "Велöдöм донъялан республиканскöй юöр шöрин" Коми Республикаса государственнöй учреждение пырöны юрнуöдысьяслы уджысь мынтысьöм серти І группаö.

3. Юрнуöдысьлы уджысь мынтысьöм серти группасö индігöн быд велöдан учреждениелöн уджыс донъявсьö баллъясöн татшöм петкöдланторъяс серти, кыдзи индöма таблицаын: 

Таблица

	Д/в №
	Петкöдлантор
	Условие
	Балл лыд

	1
	2
	3
	4

	1.
	Велöдан учреждениеясын велöдчысьяслöн (быдтасъяслöн) лыд, тайö таблицалöн 3 позицияын индöм учреждениеяс кындзи
	быд велöдчысьысь (быдтасысь)
	0,3

	2.
	Школаöдз велöдан учреждениеясын группа лыд
	1 группаысь
	10

	3.
	Челядьлы содтöд тöдöмлун сетысь учреждениеясын велöдчысьяслöн лыд:
уна профиля (дворец, керка, шöрин)

öти профиля (школа, станция)
	быд велöдчысьысь

быд велöдчысьысь (быдтасысь)
	0,3

0,5

	4.
	Общеобразовательнöй учреждениеясын, улыс тшупöда уджсикасö велöдан да шöр тшупöда уджсикасö велöдан учреждениеясын планысь (проектысь) вевтыртöм (велöдчысьяслöн лыд серти)
	быд 50 мортысь
	15

	5.
	Велöдан учреждениеын уджалысьяслöн лыд
	быд уджалысьысь
содтöд быд уджалысьысь, кодлöн:

первой тшупöда квалификационнöй категория,

вылыс тшупöда квалификационнöй категория
	1
0,5

1

	6.
	Продлённöй группа
	2 группаöдз
3-сянь 6 группаöдз

7 да унджык группа
	10
15

20

	7. 
	Школаöдз велöдан да мукöд велöдан учреждениеын велöдчысьяслöн (быдтасъяслöн) сутки чöж олöм
	сутки чöж олöны 4 группаöдз быдтасъяс
сутки чöж олöны 4 да унджык группа быдтасъяс, либö татшöм режимöн уджалысь учреждениеясын
	10
30



	8.
	Филиалъяс, велöдан да консультация сетан пунктъяс, велöдан учреждение бердын интернатъяс, öтуволанінъяс да мукöдтор велöдчысьяслысь (быдтасъяслысь) лыд индöмöн
	быд индöм тэчас юкöдув кузя
100 мортöдз

100-сянь 200 мортöдз

200 мортысь унджык 
	20

30

50

	9.
	Велöдан учреждениеясын велöдчысьясöс (быдтасъясöс) государствоöн тырвыйö могмöдöмöн
	быд велöдчысьысь (быдтасысь), кодöс государствоöн тырвыйö могмöдöма
	0,5

	10.
	Велöдан процессын оборудуйтöм да вöдитчана компьютернöй классъяс
	быд классысь
	10

	11.
	Велöдан процессын оборудуйтöм да вöдитчана: спорт площадка, стадион, бассейн да мукöд спортивнöй сооружение (сы серти, кутшöмöсь найö да ёна-ö наöн вöдитчöны)
	быдысь
	15-öдз

	12.
	Оборудуйтöм ас здравпункт (медицинскöй кабинет), столöвöй
	быдысь
	15

	13.
	Велöдан учреждениелöн баланс вылын автотранспорт, видз-му овмöс машина, стрöитчан да мукöд ас вынöн ветлысь машина

велöдан техника 
	быдысь
быдысь
	3, но 20-ысь абу унджык
20

	14.
	Карсайса объектъяс (лагеръяс, шойччан базаяс, дачаяс да с.в.)
	велöдан учреждениелöн баланс вылын
мукöд случай дырйи
	30-öдз
15-öдз

	15.
	Обработайтöм учебно-опытнöй участокъяс (0,5 га плöщадьысь абу этшаджык), парникöвöй овмöс, подсобнöй видз-му овмöс, велöдан овмöс, теплицаяс
	быдысь
	50-öдз

	16.
	Ас котельнöй, ва весалан да мукöд сооружение
	быдысь
	20-öдз

	17.
	Общеобразовательнöй учреждениеясын, улыс тшупöда уджсикасö велöдан да шöр тшупöда уджсикасö велöдан учреждениеясын велöдчысьяс (быдтасъяс), кодъяс дон босьттöг ветлöны тайö учреждениеясöн либö налöн база вылын котыртöм секцияясö, кружокъясö, студияясö 
	быд велöдчысьысь (быдтасысь)
	0,5

	18.
	Школаöдз велöдан учреждениеясын быд боксянь сöвмöдöм вылö оборудуйтöм да вöдитчана жыръяс (изостудия, театральнöй студия, "мойдъяс вежöс", тöвся сад да мукöд)
	быдысь
	15-öдз

	19.
	Велöдан учреждениеясын (классъясын, группаясын) сöвмöмын торъя коланлуна велöдчысьяс (быдтасъяс), кодъясöс босьтöма физическöя да психическöя сöвмöмын квалифицированнöй коррекция улö (торъя (коррекционнöй) велöдан учреждениеяс (классъяс, группаяс) да школаöдз велöдан компенсируйтан сикаса учреждение (группа) кындзи)
	быд велöдчысьысь (быдтасысь)
	1


4. Юрнуöдысьлы уджысь мынтысьöм серти велöдан учреждениеяс пырöны І, ІІ, ІІІ, ІV группаясö баллъяс öтувтöмöн, кутшöмъясöс пасйöма вылынджык индöм уджын петкöдланторъяс подув вылын, татшöм таблица серти:

Таблица

	Д/в №
	Велöдан учреждение сикас
	Группа, кытчö пырö учреждение баллъяс öтувтöмöн юрнуöдысьлы уджысь мынтысьöм серти

	
	
	І группа
	ІІ группа
	ІІІ группа
	ІV группа

	1
	2
	3
	4
	5
	6

	1.
	Улыс тшупöда уджсикасö велöдан да шöр тшупöда уджсикасö велöдан учреждениеяс,
общеобразовательнöй лицейяс да гимназияяс
	400-ысь унджык
	400-öдз
	300-öдз
	-

	2.
	Улыс тшупöда уджсикасö велöдан да шöр тшупöда уджсикасö велöдан учреждениеяс:

уджсикасö велöдан лицейяс, колледжъяс
	350-ысь унджык
	350-öдз
	-
	-

	3.
	Бать-мамтöм челядьлы да бать-мам дöзьöртöг кольöм челядьлы велöдан учреждениеяс, дзоньвидзалунын дзескöдöм позянлуна челядьлы  торъя (коррекционнöй) велöдан учреждениеяс, челядьлы, кодъясöс колö дыр лечитны, санаторнöй сяма дзоньвидзалун бурмöдан велöдан учреждениеяс, оластöм челядьлы да томуловлы торъя велöдан учреждениеяс, общеобразовательнöй школа-интернатъяс
	350-ысь унджык
	350-öдз
	250-öдз
	150-öдз

	4.
	Школаяс да мукöд общеобразовательнöй учреждение; школаöдз велöдан учреждениеяс; челядьлы содтöд тöдöмлун сетан учреждениеяс; школаяслöн велöдан комбинатъяс (шöринъяс) да мукöд велöдан учреждение 
	500-ысь унджык
	500-öдз
	350-öдз
	200-öдз


5. Коми Республикаса государственнöй велöдан учреждениелы уджысь мынтысьöм кузя группаыс индыссьö Коми Республикаса йöзöс велöдан да вылыс тöдöмлун министерствоöн сыöн урчитöм пöрадок серти öти воысь оз тшöкыдджыка лöсялан документъяс подув вылын, кутшöмъяс эскöдöны учреждениелысь индöм удж мындасö, тайö содтöдлöн 2 да 10 пунктъясын индöм случайяс кындзи.

Выльöн воссьöм велöдан учреждениеяслы уджысь мынтысян группаыс индыссьö планöвöй (проектнöй) петкöдланторъяс серти, но кык воысь оз дырджык кежлö.

6. Кор эм мукöд петкöдлантор, мый абу индöма тайö содтöдас, но найö тöдчымöн содтöны учреждениеын уджсö да уджын сьöкыдлунсö, сэки балл лыдсö Коми Республикаса йöзöс велöдан да вылыс тöдöмлун министерство вермас содтыны быд содтöд петкöдланторйысь 20 баллöдз. 

7. Коми Республикаса государственнöй велöдан учреждениеяс кузя тайö содтöдлöн 3 пунктса таблицалöн 11,14 – 16, 18 позицияясын индöм петкöдланторъяс серти стöч балл лыдыс индыссьö Коми Республикаса йöзöс велöдан да вылыс тöдöмлун министерствоöн.
8. Кор Коми Республикаса государственнöй велöдан учреждениеясса юрнуöдысьяслы индöны уджысь мынтысьöм серти группасö, велöдан учреждениеясса велöдчысьяслöн (быдтасъяслöн) лыдыс артавсьö:

1) общеобразовательнöй учреждениеяс кузя – сентябр 1 лун вылö списочнöй состав серти;

2) улыс тшупöда уджсикасö велöдан да шöр тшупöда уджсикасö велöдан учреждениеяс кузя – став сикас велöдан форма кузя октябр тöлысь вылö списочнöй состав серти, а велöдан кадколастыс кö 10 тöлысьысь этшаджык – лöсялана календарнöй во вылö велöдчысьяслöн воын шöркодь планöвöй лыд серти;

3) челядьлы керкаяс, бать-мамтöм челядьлы да бать-мам дöзьöртöг кольöм челядьлы школа-интернатъяс кузя – январ 1 лун вылö списочнöй состав серти;

4) челядьлы содтöд тöдöмлун сетан учреждениеяс кузя – январ 1 лун вылö списочнöй состав серти. Та дырйи челядьлы содтöд тöдöмлун сетан учреждениеясын велöдчысьясыс кö ветлöны некымын кружокъясö, секцияясö, группаясö, найö лыддьыссьöны öтчыдысь;

5) школаяслöн учебнöй комбинатъяс (шöринъяс) кузя – велöдчан во заводитчöм вылö коэффициентъясöн списочнöй состав серти:

0,25 –велöдöмыс нуöдсьö вежоннас 3-ысь этшаджык;

0,5 – велöдöмыс нуöдсьö вежоннас 3-ысь;

1,0 – велöдöмыс нуöдсьö вежоннас 4-ысь да унджыкысь. 
9. Школаöдз велöдан учреждениеясын группа лыд серти баллъяс арталігöн тöд вылö босьтсьö налöн рöштшöт лыдыс, мый артмö сентябр 1 лун вылö быдтасъяслысь списочнöй состав серти лыдсö группаын медпозяна лыд вылö юкöмöн.  
10. Коми Республикалöн государственнöй велöдан учреждениеясын, кöні нуöдсьö капитальнöй ремонт, юрнуöдысьяслы уджысь мынтысьöм серти группаыс кольö сэтшöм, кутшöм вöлі ремонтöдзыс, но öти воысь оз дырджык кежлö. 
ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(6 №-а содтöд)

Коми Республикалöн государственнöй велöдан учреждениеясса юрнуöдысьяслы да педагогъяслы чина окладъяс 

(удждон ставкаяс) индан

ПÖРАДОК

1. Коми Республикалöн государственнöй велöдан учреждениеясса юрнуöдысьяслысь (директоръяслысь, заведующöйяслысь, начальникъяслысь, вежысьяслысь, филиалъясса да тэчас юкöдувъясса юрнуöдысьяслысь) чина окдад индігöн лыддьыссьöны:

1) уджысь мынтысьöм серти группа, кытчö пырö Коми Республикаса государственнöй велöдан учреждение (водзö – велöдан учреждение), мый индыссьö "Коми Республикалöн государственнöй велöдан учреждениеясса уджалысьяслы уджысь мынтысьöм йылысь" Коми Республикаса Правительствоöн 2007 во октябр 22 лунся 241 №-а шуöмöн (водзö – шуöм) вынсьöдöм 5 №-а содтöдын гижöм петкöдланторъяс серти;

2) квалификационнöй категория, мый сетсьö аттестациялöн кывкöртöдъяс серти.

2. Велöдан учреждениеясса педагогъяслы да юрнуöдысьяслы аттестацияыс нуöдсьö Государственнöй да муниципальнöй велöдан учреждениеясса педагогъясöс да юрнуöдысьясöс аттестуйтан пöрадок йылысь положение серти, мый вынсьöдöма Россия Федерацияса йöзöс велöдан министерстволöн 2000 во июнь 26 лунся 1908 №-а тшöктöдöн.
3. Педагогъяслы чина окладъяс (удждон ставкаяс) артавсьöны педагогъяслöн уджалан стажысь (специальносьт кузя либö торъя чинын уджалан стаж серти), велöдчан тшупöдысь либö квалификационнöй категорияысь, мый сетсьö аттестациялöн кывкöртöдъяс серти.
4. Чина окладъяс (удждон ставкаяс) индігöн педагогъяслысь велöдчан тшупöдсö урчитöны дипломъяс, аттестатъяс да лöсялана велöдчöм йылысь мукöд документ подув вылын, специальносьт вылö видзöдтöг, кутшöмöс найö босьтісны (сыысь кындзи, кор тайöс торйöн пасйöма).

5. Велöдан учреждениеясса уджалысьяслысь чина окладъяс (удждон ставкаяс) индігöн велöдчан тшупöд дорö корöмъяссö гижöма тайö шуöмöн вынсьöдöм 1 №-а содтöдын.

6. Педагогъяслы, кодъяс босьтісны уджсикасын вылыс тшупöда тöдöмлунъяс йылысь государственнöй образеца диплом, чина окладъясыс (удждон ставкаясыс) индыссьöны кыдзи уджсикасын вылыс тшупöда тöдöмлунъяса йöзлы, а педагогъяслы, кодъяс босьтісны уджсикасын шöр тшупöда тöдöмлунъяс йылысь государственнöй образеца диплом – кыдзи уджсикасын шöр тшупöда тöдöмлунъяса йöзлы.

Уджалысьяслöн "бакалавр", "специалист", "магистр" государственнöй образеца диплом лоö подулöн, медым сетны налы уджсикасын вылыс тшупöда тöдöмлунъяса йöзлы индöм чина окладъяс (удждон ставкаяс).

Уджсикасын абу тыр вылыс тшупöда тöдöмлунъяса государственнöй образеца диплом оз ло подулöн, медым индыны татшöм уджалысьлы чина оклад (удждон ставка), кутшöмöс урчитöма уджсикасын вылыс тшупöда либö уджсикасын шöр тшупöда тöдöмлунъяса йöзлы.

Уджалысьлы, коді помаліс вылыс тшупöда велöдан заведениеын тыр куим курс, вермас индыссьыны уджсикасын шöр тшупöда тöдöмлунъяса йöзлы урчитöм чина оклад (удждон ставка).

7. Учитель-логопедъяслы, учитель-дефектологъяслы, логопедъяслы, а сідзжö дзоньвидзалунын дзескöдöм позянлуна велöдчысьяслы (быдтасъяслы)  торъя (коррекционнöй) велöдан учреждениеясса (классъясса) велöдан предметъяс кузя учительяслы (сы лыдын ичöт классъясын) чина окладъяс (удждон ставкаяс) кыдзи вылыс тшупöда дефектологическöй тöдöмлунъяса йöзлы индыссьöны:

босьтісны кö уджсикасын вылыс тшупöда тöдöмлунъяс йылысь государственнöй образеца диплом специальносьтъяс серти: тифлопедагогика, сурдопедагогика, олигофренопедагогика, логопедия, торъя психология, коррекционнöй педагогика да торъя психология (школаöдзса), дефектология да мукöд татшöм сяма специальносьт;

вылынджык индöм специальносьтъяс серти помалісны кö коррекционнöй педагогика факультетъяс да босьтісны уджсикасын вылыс тшупöда тöдöмлунъяс йылысь государственнöй образеца диплом.
8. Уджалысьясöс, кодъяслöн абу удж вылö торъя дасьлун либö уджалан стаж, кыдзи индöма квалификационнöй корöмъяс серти, но налöн тырмымöн опыт да найö сетöм чина могъяссö збыльмöдöны бура да тырвыйö, велöдан учреждениеса аттестационнöй комиссияöн вöзйöм серти, кыдзи шоч лоантор, вермасны индыны лöсялана чинъясö. Татшöм уджалысьяслы вермасны индыны чина окладсö (удждон ставкасö) педагогическöй стаж да велöдчöм серти.

9. Педагогическöй уджын стаж лыддьöм вылö медшöр документнас, мый артавсьö шуöмöн вынсьöдöм 1 №-а содтöд серти чина оклад (удждон ставка) индігöн, лоö уджпас небöг.

Индöм могъяс вылö педагогическöй стажсö, мый абу эскöдöма уджпас небöгын гижöмöн, позьö тöдмавны лöсялана учреждениеяслöн печатьöн эскöдöм справкаяс подув вылын, кутшöмъясöс сетöны специальносьт серти уджалан стаж эскöдысь документъяс подув вылын (тшöктöдъяс, послужнöй да тарификационнöй списокъяс, личнöй состав кузя учёт нуöдан книгаяс, табельнöй книгаяс, архивнöй описьяс да с.в.). Справкаын колö индыны велöдан учреждениелысь нимсö, чинсö да тайö чинын уджалан кадколастсö (педагогическöй либö учебнöй час лыдсö), справка сетан кадпассö, а сідзжö юöръяссö, кутшöмъяс подув серти сетöма удж йылысь справкасö.

10. Чина окладъяс (удждон ставкаяс) вежсьöны сэк, кор:

содö педагогическöй стажыс, специальносьт серти уджалан стажыс – лöсялан стаж тыран лунсянь, документъясыс кö лоöны велöдан учреждениеын, либö чина оклад (удждон ставка) содтöм вылö право сетысь стаж йылысь документ ваян лунсянь;
помалöны велöдчыны либö выльысь вöчисны велöдчöм йылысь документъяс – лöсялана документ ваян лунсянь;

сетöны квалификационнöй категория – аттестационнöй комиссияöн решение сетан лунсянь;
сетöны наукаса кандидатлысь учёнöй степень, наукаса докторлысь учёнöй степень – лöсялана диплом сетан кадпассянь.

Кор уджалысьыслöн лоö чина оклад (удждон ставка) вежöм вылö право быд вося либö мукöд отпуск дырйи, а сідзжö недыр кад уджавны вермытöмлун дырйи, то содöм чина окладыс (удждон ставкаыс) индыссьö отпуск бöрын либö недыр кад уджавны вермытöмлун помасьöм бöрын. 
ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(7 №-а содтöд)

Коми Республикалöн государственнöй велöдан учреждениеясса педагогъяслы уджысь почасöвöя мынтысян 

ПÖРАДОК ДА УСЛОВИЕЯС

1. Коми Республикалöн государственнöй велöдан учреждениеясса педагогъяслы уджысь почасöвöя мынтыссьö:

часъясысь, кор вежöны висьöм вöсна либö мукöд помка вöсна учительясöс, преподавательясöс да мукöд педагогöс, мый кыссьö 2 тöлысьысь оз дырджык;

педагогическöй удж часъясысь, мый сетö учитель заочникъяскöд да больничаын дыр кад лечитчысь челядькöд уджалігöн сыысь вывті, мый индöма сылы тарификация дырйи;
300 час мында преподавательскöй уджысь мöд велöдан учреждениеын (öтиын либö некымынын) велöдан часъясысь совместительство нагрузкаысь вывті серти тарификация подув вылын;

улыс тшупöда уджсикасö велöдан да шöр тшупöда уджсикасö велöдан учреждениеясса преподавательяслы уджысь мынтысигöн, кор найö нуöдöны преподавательскöй уджсö вося велöдан нагрузкаысь вывті.

Индöм велöдан уджлöн 1 часысь донсö арталöны вежоннас индöм велöдан удж часъяс нормаысь педагоглысь тöлысся удждон ставкасö чин серти тöлысьын индöм шöркодя уджалан часъяс лыд вылö юкöмöн.

Тöлысьын шöркодя уджалан часъяссö арталöны вежоннас велöдан часъяс нормасö, мый индöма педагоглöн удждон ставкаöн, умножитöны вит лунся уджалан вежон серти вонас уджалан лун вылö да артмöм лыдпассö юкöны 5 вылö (вожонын уджалан лун лыд), а сэсся 12 вылö (вонас тöлысь лыд).
Улыс тшупöда уджсикасö велöдан да шöр тшупöда уджсикасö велöдан учреждениеясса преподавательяслы (педагогическöй училищеясса, педагогическöй колледжъясса преподавательяс кындзи) часъясöн ставка арталöм вылö тöлысся удждон ставкасö юкöны велöдан часъяслöн тöлысьын шöркодь норма вылö (72 час).
2 тöлысьысь дырджык учитель (преподаватель) пыдди уджалöмысь мынтыссьö öтувъя подув вылын уджалан лунсянь став преподавательскöй часъясысь тарификацияö вежсьöмъяс пыртöмöн вежонся (тöлысся) велöдан часъяс содтöмöн.

2. Велöдан учреждениеясса юрнуöдысьяс сьöм серти вермöны корны вылын квалификацияа специалистъясöс, медым найö нуöдісны велöдчысьяслы (быдтасъяслы) велöдан занятиеяс сэк, кор тайö колö да тайö учреждениеса медшöр уджалысьяслысь интересъяссö оз дзескöд, тайö пунктса таблицаын индöм коэффициентъяс артыштöмöн удждон ставка сетöмöн.

Индöм ставкаяснас вермöны вöдитчыны, пример вылö, вылын квалификацияа специалистъяслы мынтысигöн, кодъясöс корöны недыр кад кежлö торъя занятиеяс, курсъяс, лекцияяс, факультативъяс, велöдан предметъяс нуöдöм вылö, мый серти велöдан учреждение вылö ставнас урчитöма абу уна велöдан час, а сідзжö вузъясысь, научнöй учреждениеясысь профессоръяс да преподавательяс лыдысь да мукöд случайяс дырйи йöзлы уджысь мынтысигöн, кор чина окладысь педагоглы почасöвöя мынтысьöмыс абу колана, а сідзжö специалистъяслы уджсикасын содтöд тöдöмлун сетан (тöдöмлун кыпöдан) учреждениеясын уджысь почасöвöй мынтысян фонд индöм вылö да с.в.
Таблица

	Д/в №
	Велöдчысьяс
	Уджысь почасöвöя мынтысян ставкаяслöн коэффициентъяс

	
	
	профессор, наукаса доктор
	доцент, наукаса кандидат
	учёнöй степень-тöм йöз

	1.
	Улыс тшупöда уджсикасö велöдан да шöр тшупöда уджсикасö велöдан учреждениеясын велöдчысьяс, тшöтш абитуриентъяс
	0,055
	0,048
	0,04

	2.
	Юрнуöдысьяслы да специалистъяслы квалификация кыпöдöм кузя велöдан заведениеясса аспирантъяс, кывзысьяс
	0,083
	0,08
	0,06


Уджысь мынтысян часöвöй ставкаö пыртöма быд вося мынтысян отпуск.

Уджысь почасöвöй мынтысян ставка артавсьö:

профессоръяслы, наукаса докторъяслы – тöлысся чина окладысь (удждон ставкаысь), мый лöсялö чина окладлы (удждон ставкалы) квалификация дорö корöмъяс тöд вылö босьтöмöн: "профессорлöн учёнöй ним" либö "доцентлöн (старшöй научнöй сотрудиклöн) учёнöй ним" либö "наукаса докторлöн учёнöй степень" (1 №-а содтöд серти, мый вынсьöдöма "Коми Республикалöн государственнöй велöдан учреждениеясса уджалысьяслы уджысь мынтысьöм йылысь" Коми Республикаса Правительстволöн 2007 во октябр 22 лунся 241 №-а шуöмöн (водзö – шуöм);

доцентъяслы, наукаса кандидатъяслы – тöлысся чина окладысь (удждон ставкаысь), мый лöсялö чина окладлы (удждон ставкалы) квалификация дорö корöмъяс тöд вылö босьтöмöн: "наукаса кандидатлöн учёнöй степень" либö "доцентлöн (старшöй научнöй сотрудниклöн) учёнöй ним" (1 №-а содтöд серти, мый вынсьöдöма шуöмöн);
учёнöй степеньтöм йöзлы – тöлысся чина окладысь (удждон ставкаысь), мый лöсялö "ассистент, преподаватель" чин серти чина окладлы (удждон ставкалы) "уджсикасын вылыс тшупöда тöдöмлунъяс 3 воысь абу этшаджык научно-педагогическöй удж стажöн" квалификация дорö корöмъяс тöд вылö босьтöмöн (1 №-а содтöд серти, мый вынсьöдöма шуöмöн).

"Нимйöза" кывйöн заводитчысь почёт нима йöзлы уджысь почасöвöя мынтысян ставкаясыс (кор лöсялö преподавайтан дисциплина профильлы) индыссьöны профессоръяслы, наукаса докторъяслы урчитöм мында. 
"Нимöдана" кывйöн заводитчысь почёт нима йöзлы уджысь почасöвöя мынтысян ставкаясыс (кор лöсялö преподавайтан дисциплина профильлы) индыссьöны доцентъяслы, наукаса кандидатъяслы урчитöм мында.
Конкурснöй уджъясысь рецензентъяслы уджысь почасöвöя мынтысян ставкаясса коэффициентъясыс индыссьöны:

0,069 – профессоръяслы, наукаса докторъяслы;

0,064 – доцентъяслы, наукаса кандидатъяслы;

0,04 – учёнöй степеньтöм йöзлы.
Велöдан занятиеясын участвуйтысь пластическöй позаяс петкöдлысьяслы уджысь почасöвöя мынтысян ставкаясса коэффициентъясыс индыссьöны пластическöй позаяслöн сьöкыдлун серти Коми Республикалöн государственнöй велöдан учреждениеясса уджалысьяслы уджысь мынтысьöм кузя Öтувъя тариф сеткалöн медводдза разрядса тариф ставкаысь, окладысь (чина окладысь) 0,03 – 0,04 мында.      
Уджысь почасöвöя мынтысигöн ставкасö гöгрöстöны шайтöдз.
    ВЫНСЬÖДÖМА

Коми Республикаса Правительстволöн

2007 во октябр 22 лунся 241 №-а шуöмöн

(8 №-а содтöд)

Коми Республикалöн государственнöй велöдан учреждениеяслы 

уджысь мынтысян планöвöй фонд лöсьöдан 

ПÖРАДОК

1. Коми Республикалöн государственнöй велöдан учреждениеяслы уджысь мынтысян планöвöй фондö пырöны:

чина окладлöн (удждон ставкаяслöн, тариф стакаяслöн) фонд, мый лöсьöдöма сы лыдын "Коми Республикалöн государственнöй велöдан учреждениеясса уджалысьяслы уджысь мынтысьöм йылысь" Коми Республикаса Правительстволöн 2007 во октябр 22 лунся 241 №-а шуöмлöн (водзö – шуöм) 3 пункт, а сідзжö шуöмöн вынсьöдöм 1 №-а да 2 №-а содтöдъяс тöд вылö босьтöмöн;
компенсируйтан сьöм фонд, мый лöсьöдöма шуöмöн вынсьöдöм 3 №-а содтöд серти;

ышöдан сьöм мынтан фонд, мый лöсьöдöма тайö содтöдлöн 3 пункт серти,

сьöм содтöдъяс, мый артыштöма шуöмлöн 4 пункт серти;

сьöм мынтöмъяс, мый артыштöма тайö содтöдлöн 4 да 5 пунктъяс серти.

Уджысь мынтысян планöвöй фонд артавсьö Ылі Войвыв районъясын да накöд öткодялöм местаясын уджалан стажысь удждон дорö районнöй коэффициентöн да прöчентнöй сьöм содтöдöн.

2. Медшöр чина могъясö пырттöм уджъясысь, кутшöмъясöс индöма шуöмöн вынсьöдöм 3 №-а содтöдлöн 3 пунктын, мынтысьöм вылö рöскод планируйтігöн тайö могъяс вылö сьöмыс оз вермы лоны унджык чина окладъяс ( удждон ставкаяс, тариф ставкаяс) серти уджысь мынтысян фондысь шуöмöн вынсьöдöм 2 №-а содтöд серти найöс содтöмсö тöд вылö босьтöмöн, а сідзжö шуöмöн вынсьöдöм 3 №-а содтöдлöн 2 пунктöн артыштöм сьöм содтöдъяссö тöд вылö босьтöмöн:
"Сыктывкарса государственнöй университет бердын Коми республиканскöй лицей" государственнöй общеобразовательнöй учреждениелы – 25 прöчент;

улыс тшупöда уджсикасö велöдан да шöр тшупöда уджсикасö велöдан учреждениеяслы – 23 прöчент;

"Веськöдлысьяс резервö томуловöс дасьтан Коми республиканскöй шöрин" челядьлы содтöд тöдöмлун сетан государственнöй велöдан учреждениелы, уджсикасын содтöд тöдöмлун сетан учреждениеяслы – 20 прöчент;

общеобразовательнöй школа-интернатъяслы, дзоньвидзалунын дзескöдöм позянлуна велöдчысьяслы (быдтасъяслы)  торъя (коррекционнöй) велöдан учреждениеяслы, дзоньвидзалунын дзескöдöм позянлуна бать-мамтöм челядьлы да бать-мам дöзьöртöг кольöм челядьлы торъя (коррекционнöй) школа-интернатъяслы, челядьлöн керка-школаяслы, школаöдз велöдан учреждениеяслы, содтöд тöдöмлун сетан учреждениеяслы, "Республиканскöй психолого-педагогическöй реабилитация да коррекция шöрин" Коми Республикаса государственнöй учреждениелы, "Велöдöм донъялан республиканскöй юöр шöрин" Коми Республикаса государственнöй учреждениелы – 15 прöчент;
бать-мамтöм челядьлöн да бать-мам дöзьöртöг кольöм челядьлöн учреждениеяслы (бать-мамтöм да бать-мам дöзьöртöг кольöм челядьлы, кöні видзöны сöвмöмын кольччысь челядьöс, торъя (коррекционнöй) школа-интернатъяс, челядьлы керка-школаяс кындзи) – 10 прöчент.
3. Ышöдан сьöм мынтан фонд артмö чина окладъяс (удждон ставкаяс, сы лыдын Öтувъя тариф сетка подув вылын артыштöм) серти уджысь мынтысян планöвöй фондысь 10 прöчент мында шуöмöн вынсьöдöм 2 №-а да 3 №-а содтöдъяс тöд вылö босьтöмöн.

Ышöдан сьöм мынтан фонд вермас содны экономия тшöт весьтö, сы лыдын штат лыд оптимизируйтöм тшöт весьтö сьöм мында, мыйта сетöма учреждениелы уджысь мынтысьöм вылö.  
4. Школаöдз велöдан учреждениеясын, общеобразовательнöй школа-интернатъясын, бать-мамтöм да бать-мам дöзьöртöг кольöм челядьлы учреждениеясын да дзоньвидзалунын дзескöдöм позянлуна велöдчысьяслы (быдтасъяслы)  торъя (коррекционнöй) велöдан учреждениеясын уджысь мынтысян планöвöй фонд лöсьöдігöн тöд вылö босьтсьö уджысь мынтысьöм вылö сьöм йöзлы, кодъяс кутасны уджавны отпускö мунысь заведующöйяс, воспитательяс, ичöт воспитательяс, медицинскöй сестраяс, кухняса уджалысьяс (пусьысь, подсобнöй уджалысь), спецодежда песлалöм да дзоньталöм кузя машинист (песласян машинаса оператор) пыдди; учреждениеясса юрнуöдысьяс пыдди сэк, кор бать-мамтöм челядьлы да бать-мам дöзьöртöг кольöм челядьлы учреждениеса штатнöй расписаниеын директорöс учебно-воспитательнöй удж кузя вежысь чиныс абу. Компенсируйтан да ышöдан сьöм мынтан фонд арталігöн татшöм рöскодыс оз лыддыссьы. 
5. Специалистъяслы уджсикасын содтöд тöдöмлун сетан (тöдöмлун кыпöдан) учреждениеясын лöсьöдсьö торъя сикас уджъяс олöмö пöртöм вылö Коми Республикаса йöзöс велöдан да вылыс тöдöмлун министерстволöн заказ серти уджысь почасöвöя мынтысян фонд. Удж сикасыс да уджысь почасöвöя мынтысян фондыс вынсьöдсьö Коми Республикаса йöзöс велöдан да вылыс тöдöмлун министерствоöн. Компенсируйтан да ышöдан сьöм мынтан фонд арталігöн уджысь почасöвöя мынтысян фондыс оз лыддыссьы.
6. Во вылö арталöмöн уджысь мынтысьöм вылö колана сьöмыс артавсьö штатнöй расписание да тарификационнöй списокъяс подув вылын да пасйыссьö учреждениелöн рöскод сметаын. 
вудж Исакова

64 919 пас

